REVISTA GALEGA DE ADMINISTRACION PUBLICA (REGAP) | ISSN: 1132-8371 | Num. 53

A actualizacion da
Administracion electronica

| a actualizacion de la
Administracion electronica

The update of the electronic
Administration

ALMEIDA CERREDA, M., Y MIGUEZ MACHO, L. (DIRS.)
Andavira, Santiago de Compostela, 2016, 248 pp.

A obra La actualizacion de la Administracion electrénica, Andavira Editora, 2016, ten por
obxecto a analise das diversas reformas lexislativas operadas recentemente polas leis 39 e
40/2015 do 1 de outubro no novo reto de adaptacion das administracions publicas as novas
tecnoloxias e medios tecnoldxicos.

Unha primeira introducién, rubricada polos profesores don Marcos Almeida Cerreda e don
Luis Miguez Macho, contextualiza e repasa os antecedentes normativos deste transito da
tradicional Administracion analdxica cara a dixital.

Non obstante, como nos indican os distintos autores ao longo da obra, o certo é que a nova
regulacion non vén exenta de importantes dificultades, cuxa analise se aborda pormenoriza-
damente nos distintos capitulos, co fin de conxeniar a implantacién da nova Administracion
electrénica co réxime tradicional de garantias legais e procedementais para os administrados.

E asi, o primeiro capitulo realiza unha introducién xeral analizando o impacto que a nova
regulacion supuxo para os dereitos dos cidadans e o funcionamento das administraciéns
publicas. O seu autor, don Isaac Martin Delgado, reflexiona sobre como, tras a configuracién
inicial dun dereito dos cidadans a se relacionaren coas administraciéns publicas por medios
electrénicos, se pasou en contrapartida a unha conversion ex lege do dereito en verdadeira
obriga para o administrado, ata configurarse na nova regulacién un verdadeiro deber de
tramitacion exclusivamente electrénica dos expedientes administrativos. A continuacion, in-
troducenos nos principais elementos que configuran a nova Administracion electronica: sede

electrénica, punto de acceso xeral electrénico, requisitos de identificacion e autenticacion
por medios electrénicos, e os conceptos de rexistro e notificacién electrénica, documentos,
copias e arquivos electrénicos.

Nun segundo capitulo, escrito polo profesor don Rubén Martinez Gutiérrez, analizanse dous
dos aspectos fundamentais da reforma: a sede e o rexistro electrénico.

O autor afonda en primeiro lugar na obriga imposta &s administraciéns publicas de habilitaren
unha sede e un rexistro electrénico, e analiza o interesante aspecto da posible nulidade das
cladusulas de exencion de responsabilidade que moitas das administracions publicas estable-
ceron recentemente nas stas sedes electronicas e portais web.

O capitulo terceiro, rubricado por don Ignacio Alamillo Domingo, achéganos cara a outros
dous conceptos esenciais na instauracion da nova Administracion electrénica: a identificacion
e a autenticacién por medios electrénicos. Tras unha introducion en que trata dos conceptos
do DNI electrénico e a sUa evolucion actual cara a novas modalidades desenvolvidas por
distintos prestadores, introdlcenos nas principais problematicas e carencias que presenta
a reforma, abordando finalmente os supostos de responsabilidade patrimonial derivada do
mal funcionamento dos servizos publicos electrénicos, particularmente por contidos en sede
e falido funcionamento dos rexistros.

O capitulo cuarto, elaborado por don Julidn Valero Torrijos, céntrase nos aspectos mais re-
levantes da nova regulacion no tocante & tramitaciéon do procedemento administrativo por
medios electrénicos. O autor destaca que, malia os beneficios que a nova normativa puidese
reportar 4 tradicional tramitacién do procedemento, como puidesen ser unha maior celeridade
nas actuacions ou a presentacion de alegacions polos interesados, coa conseguinte reducion
dos prazos, o certo é que tampouco vén exenta de importantes inconvenientes, sendo un
dos mais destacables o relativo ao intento de simplificacion da carga documental da nova
Lei 39/2015. E, asi, resalta como mesmo partindo do xa tan cofiecido dereito dos cidadans
a non presentaren documentos exixidos polas normas aplicables ao procedemento recofie-
cido polo artigo 35.f da Lei 30/92, de procedemento administrativo comun, a nova norma
contén importantes defectos, xa que contraditoriamente con este principio establece 4 sua
vez un prazo de presentacion de 10 dias para o interesado cando se trate de documentos
elaborados por 6rgano distinto do que tramita o procedemento, asi como a exixencia en
todo caso aos interesados de presentaren os documentos orixinais cando asi o establecese
a normativa reguladora aplicable. Analiza o autor como esta practica tan frecuente parece
abocar & nova regulaciéon a que a excepcién poida converterse en regra xeral, levando os
interesados a presentar directamente e en todo caso os documentos, co fin de non sufrir
atrasos innecesarios.

Unha segunda parte do capitulo aparece dedicada & influencia do uso dos medios electronicos
nas distintas fases do procedemento e a practica dos medios de proba. O autor afonda nas
distintas vantaxes e inconvenientes do uso dos medios telematicos na practica instrutora, a
proba documental e o tradmite de informacion publica, destacando da nova regulacion a admi-
sibilidade do interrogatorio realizado a través de medios electronicos, sempre que se practique
en iguais condiciéns que se fose presencial, co fin de evitar a reducién das posibilidades que os
medios probatorios ofrecen naturalmente, en especial en canto as garantias de inmediacién
e contradicion, de sorte que se afiance en todo caso a inmediacion directa do instrutor para
percibir detalles destacables como respostas de testemufas, interesados ou peritos de vital

transcendencia na valoracion probatoria, todo iso unido & necesaria identificacion directa e
fidedigna destes por parte do instrutor. Conseguintemente, conclie que, conforme coa nova
normativa, tan so caberia acudir neste caso aos sistemas de videoconferencia, debendo rexeitar-
se, pola contra, aqueloutros medios de comunicacién que unicamente permitan a transmision
de voz. E igual conclusién se extrae no que respecta ao recofiecemento directo do obxecto ou
actividade sobre a que verse a proba por parte do 6rgano instrutor, de sorte que non caberia
a utilizacion de medios telematicos cando a distancia constitta un impedimento ao instrutor
para verificar de xeito fidedigno calidades ou caracteristicas do ben a recofiecer que tan sé
puidesen ser percibidas por medio dunha inspeccién directa ou inmediata.

Tampouco a proba documental vén exenta de importantes criticas, centradas principalmente
na consistencia dos documentos informatizados e a sta especial vulnerabilidade desde o
punto de vista da sUa integridade e autenticidade. Dada a significativa transcendencia que
presenta a proba documental no procedemento administrativo, destaca o autor como a
problematica do soporte dixital se resolveu con certa seguridade na nova normativa a través
de mecanismos como a sinatura electrénica que garanten tanto a imputacion da autoria
como a integridade dos documentos. En igual sentido, tamén se reforzaron legalmente os
actos administrativos a través da presuncion sobre a validez dos actos ditados polos 6rganos
administrativos no exercicio das stas competencias, que seran observados polo resto de
6rganos, mesmo cando non dependan destes xerarquicamente.

Por Ultimo, e en canto ao uso de medios electrénicos no tramite de informacién publica,
a principal novidade consiste en recofecer expresamente un dereito directo de acceso do
cidadan ao expediente a través da correspondente sede electrdnica, so pena da invalidez
da actuacion administrativa.

Un terceiro bloque do capitulo aparece dedicado 4 fase de remate do procedemento nas
suas distintas modalidades: resolucién, desistencia, renuncia ou declaracion de caducidade
ou imposibilidade material de continuacién do procedemento por causas sobrevidas e as
singularidades operadas pola reforma.

Finalmente, trata sobre a necesidade de conservaciéon dos documentos electrénicos na nova
normativa, que parte da creacion dun arquivo electrénico Unico como gran novidade salientable.

O capitulo quinto, redactado polo profesor don Luis Miguez Macho, céntrase no aspecto que
considero mais relevante e sensible dentro do réxime de garantias do administrado, como é
o da practica da notificacion electrénica nos procedementos administrativos.

Comeza o capitulo referindose aos antecedentes normativos da notificacién por medios
electronicos no procedemento administrativo e o conseguinte desenvolvemento do dereito e
obriga de relacionarse coas administracions publicas utilizando medios telematicos. Destaca
0 autor que a principal diferenza coa anterior regulacion estriba en que agora a propia lei lles
impén directamente a determinados suxeitos a obriga de se relacionaren coas administra-
cions publicas a través dos medios electrénicos: persoas xuridicas e entes sen personalidade
xuridica para a realizacion de calquera tramite do procedemento administrativo, asi como,
en determinados supostos, as persoas fisicas.

Un segundo bloque do capitulo aborda os supostos de notificacién electronica partindo
dunha analise conxunta dos artigos 41 e 14 da Lei 39/2015 e a sua complexa interpretacion,

concluindo que tan sé nos supostos de previsién regulamentaria expresa resultara obrigatoria
a notificacion por medios electrénicos.

Un apartado terceiro achéganos xa cara a os distintos supostos de notificacion electrénica
polo interesado partindo da potestade que a lei lle confire para decidir sobre a practica de
notificacién persoal de xeito telematico ou convencional en papel, e os apartados cuarto e
quinto refirense respectivamente 4 notificaciéon electronica como complemento da notifica-
cion en papel e as excepcidns existentes & practica da notificaciéon por medios electronicos.

Tamén aborda o autor unha andlise dos distintos medios electronicos de notificacion: tras unha
introducion xeral, en que trata da evolucién lexislativa que estes sufriron no noso ordenamento,
introduicenos nas principais modalidades da nova regulacion: notificacion por comparecencia na
sede electrénica, enderezo electronico habilitado Unico e outros medios electronicos de notificacion.

Nun cuarto bloque do capitulo, o autor trata a practica da notificacion por medios electroni-
cos e a importante novidade que supuxo a regulacién dun aviso de notificacién electrénica.

Finalmente, dedica un quinto e Ultimo apartado a realizar unha profunda vision critica da
notificacion por medios electrénicos e as garantias do administrado na nova regulacién, do
gue destaca especialmente os supostos de imposicion forzosa de notificacion electronica,
apuntando a importante falta de garantias que a dita modalidade supdn respecto da tra-
dicional notificacion en papel, razén pola que en todo caso requirird dunha interpretacion
restritiva, e moi especialmente cando a dita imposicion se leve a cabo mediante previsién
regulamentaria, suposto en que aconsella extremar o control de motivacion da norma.

Tameén se refire & importante problematica que a nova regulacion supuxo para as distintas ad-
ministraciéns do Estado, destacando que mesmo cando a lei se refira a un enderezo electronico
habilitado Unico, a sta implantacién non descansaria sobre a Administracion xeral do Estado,
senén sobre as demais administracions, de xeito que en realidade non existiria un Unico enderezo
electrénico habilitado, como puidese pensarse, senén que a lei obriga cada Administracién a crear
a sta ou a dotarse dunha sede electronica que permita as notificaciéns por comparecencia elec-
trénica, razén pola que os peguenos municipios poderan verse afectados de forma especialmente
gravosa tendo en conta a sta imposibilidade de ofrecer os medios electrénicos de notificacion
gue a lei prevé, todo iso a espera de que as deputaciéns provinciais ou entidades equivalentes se
decidan a exercer a competencia e a obriga que lles impén o artigo 36, apartado 1, letra g), da
Lei 7/85, do 2 de abril, de bases de réxime local, isto é, a obrigatoria prestacion dos servizos de
administracién electronica nos municipios de poboacion inferior a 20.000 habitantes.

Con iso, podemos concluir que a nova Lei do procedemento administrativo comun das ad-
ministracions publicas, lonxe de resolver os problemas que presenta esta nova modalidade
de notificacién no noso ordenamento xuridico, mesmo teria agravado o réxime de garantias
do administrado, feito que debera ser reforzado desde a experiencia practica, so pena de
non chegar a cumprirse o tan ansiado propésito do noso lexislador de implantar un uso
exclusivo dos medios electrénicos nas relacions cidadan-Administracion.

